
Innimiilliornermut politikki 

Innimiilliornermut politikki suliarineqarpoq pinaveersaartitsinernik malittarisassaqarnissaq si-

unertaralugu, suliffimmi kinguaassiutitigut innimiilliornernut nikanarsaasumillu pissusilersuute-

qarnermut pinaveersaartitsiniarluni. Qeqqata Kommunia suliffeqarfiusoq kikkut tamarmik 

toqqissisimallutik nuannaarlutillu suliffigisinnaasaat, kikkullu tamarmik suliffiup avatangiisaa-

nik peqqinnartumik kultureqarnissamik tapersersuisuussasut kissaatigaarput. 

Qeqqata Kommuniani tunngaviusunik naleqartitanik, ilaatigut akisussaaqataaneq, ataat-

simoorneq oqaloqatigiinnerlu politikkimi aallaaviupput. Taakku naleqartitat ersarissuussap-

put suliffeqarfimmilu sulisunit ilisimaneqassallutik, taamaattumillu sulisut tamarmik malinnin-

nissaminnik pisussaatitaapput. 

Politikki aamma erseqqissaataavoq pisuni naleqartitat tunngavigineqartut eqquutsinne-

qanngippata suliffeqarfimmiit isummeqqusisinnaaneq naleqquttoq pissusissamisoortuusor-

lu. Atorfik apeqqutaanani politikki isumaqatigiissutinut ilaavoq. 

 
Naleqartitat tunngavigineqartut 

Qeqqata Kommuniani sulisut tamarmik naleqartumik ataqqineqarlutillu pineqassapput. 

Kannguttaatsuliornermik pissusilersuutit kinguaassiutitigullu innimiilliornerit qanorluunniit 

ittut uagutsinnit akuersaarneqanngillat. 

Oqaluuteriaatitsinnut tunngatillugu ammaqatigiinneq oqaloqatigiinnerillu Qeqqata Kom-

muniani kissaatigaarput, taamaaliornikkut nammineq killissarititatta eqqumaffiginissaannut 

qulakkeerinnissagatta. Sulisoq sulisulluunniit arlaatigut kannguttaatsuliorfigineqarpata a-

qutsisut kissaatigaat inuit paasitinneqartussat sapinngisamik sukkanerpaamik ilisimatinne-

qassasut, taamalu ililluta pisoq tamanut ataqqinnilluta suliarisinnaassallutigu. 

Suiaassutsinut tunngatillugu kannguttaatsuliornerit, nikanarsaanerit imaluunniit innimiillior-

nerit, toqqaannartumik, toqqaannanngitsumik, ersarissumik imaluunniit toqqortertumik qa-

norluunniit iliuuserineqartut inatsisitigut imaluunniit tunngaviusumik naleqartitatsinni akerli-

uppata kikkut tamarmik naleqartutut ataqqineqartutullu pineqarnissaannut akerliuppata 

akuersaanngilagut. 

Isummersuutit naleqartitallu uani politikkimi ersersinneqartut oqaluuteriaatsinut ingerlateq-

qinneqarnissaat suliffeqarfimmi aammalu sumiiffinni tamani piumasaqaatigaarput. Aam-

ma assersuutigalugu suliffimmut atatillugu attaveqarnermut aaqqissuussani toqqaannan-

ngitsumik suliffimmut attuumassutilinnut atuupput. 

Kannguttaatsuliortup pissusilersuutai apeqqutaallutik atorfinitsitsinermut atatillugu kingune-

qartinneqarsinnaapput, assersuutigalugu allamut inissinneqarnermik, mianersoqquneqar-

nermik sakkortuumillu pisoqartillugu peersinneqarnermik. Kannguttaatsuliornermut tunnga-

tillugu salluliorluni nalunaarnerit aamma akuersaarneqarsinnaanngillat, atorfinitsinneqar-

nermullu tunngatillugu aamma kinguneqartinneqarsinnaallutik.   

 

  Kinguaassiutitigut innimiilliornerit nikanarsaanerillu suuppat? 

Kinguaassiutitigut innimiilliorneq 

Inuk kinguaassiutinut attuumassuteqartunik pissusilersuutinik piumassuserinngisaanik nalaa-

taqartinneqaraangat, inuup pineqartup kanngunarsarnissaanik, nikanarsarnissaanik, assi-

giinngisinneqarnissaanik imaluunniit nukillaarsarnissaanik sunniuteqartumik siunertaqartu-

milluunniit pissusilersorfigineqaraangat kinguaassiutitigut innimiilliorneruvoq. 

Kinguaassiutitigut innimiilliornernik assersuutit 
 

Kinguaassiutitigut innimiilliornerit iliuusaasinnaapput aammalu oqaasiusinnaallutik. Kingu-

aassiutitigut innimiilliorfigineqartutut misigiffiusut makkuusinnaapput: 

- Kuninneqarnerit kissaatiginngisamillu inuit allat susassarinngisaatigut attuualaarne-

qarneq, assersuutigalugu uppatikkut, iviangikkut makisikkulluunniit attuualaarneqar-

neq, aammali assersuutigalugu niaqqukkut, tuikkut, qitikkut talikkullu pissusissami-

suunngitsumik attuualaarineqarneq. Pissusilersuut aamma uani pineqarpoq qeerle-

raaneq, tassa nalikkaakkut uppatikkulluunniit attorneqarneq. Tamanna quiasaar-

nertut pineqaraluarpalluunniit kinguaassiutitigut innimiilliornertut isigineqassaaq. 

- Kissaatiginngisamik atoqateqarnissamut kajumissaarinerit imaluunniit susassaqan-

ngitsumit kinguaassiutinut tunngatillugu apersuinerit. 

- Kinguaassiutinut tunngasunik imalinnik imaluunniit sammisanik oqaluttuarnerit, qui-

assuaatit oqaaseqaatillu 

- Assinik aalasulianilluunniit kinguaassiutinut tunngasunik imalinnik takutitsinerit 

- Il.il. 

  Nikanarsaasutut pissusilersornerit 

Siorasaarinertut, nikanarsaanertut imaluunniit iluaatsumik silaannaqartitsineq siunertaralugu 

imaluunniit sunniuteqartinniarlugu pissusilersuutit Qeqqata Kommuniani nikassaasutut isi-

gaavut. 

Nikassaasutut pissusilersornernut assersuutit 
 

Nikassaasutut pissusilersuutit tamatigut pimmatiginninnertut paasineqartarput, tamatu-

munngalu uteqqiattunik nuanniitsunik imaluunniit nikassaasutut pissusilersornerit ilisarnaa-

taapput imminut illersorfigiuminaatsut. Nikassaasutut pissusilersuutinut makku assersuutaa-

sinnaapput: 

- suleqammut nakkarsaasunik oqalorujuussinerit 

- akuutitsinnginneq imaluunniit nikassaarpasilluni nikanarsaasunilluunniit oqaaseqarne-

rit, 

- suleqat allat tusaatillugit isornartorsiorlugu, 

- suleqat pillugu ingutsinerit, 

- ersisaarineq, siorasaarineq, tupassaarineq imaluunniit peqqarniitsumik oqalunneq, 

oqaatitsigut imaluunniit allakkatigut, 

- suleqat nilliaffigalugu, 

- aqutsisuuffigisanut naleqqutinngitsumik suliakkiivallaarneq, uteqqiattumik imaluunniit 

piaraaluni ajorniarluni taama iliorneq 

Qanoq pissusilersornerlutit eqqumaffigiuk. Assersuutigalugu suleqatitit ilisarisimallugit isuma-

qarsinnaavutit, taakkulu kinguaassiutinut tunngatillugu illaruaatinut, suiaassutsinut imaluun-

niit atoqatigiinnermut tunngatillugu innimiilliorfigineqartutut misiginavianngitsut isumaqar-

sinnaavutit, kisiannili taakku (imaluunniit allamit illuaruaatinik tusaasup) kannguttaatsuliorfi-

gineqarnertut misigisimagunik, innimiilliornertut nalilerneqarsinnaavoq. 

Aaqqiagiinnginnerit qinngasaarinerillu ataasiakkaat illuatungeriinni ajortutut tiguneqan-

ngippata taava nikanarsaasutut pissusilersornertut isigineqassanngillat. 

Qanoq iliussavit? 

Kannguttaatsuliortutut pissusilersuutit Qeqqata Kommuniani iliuuserineqartannginnissaasa 

qulakkeernissaat tamatta akisussaaffigaarput. 

- Sulisutut kannguttaatsuliorfigineqaruit, pissusilersuut kissaatiginngisamut ingerlaannartumik 

killiliissaatit. Pingaaruteqarpoq killiliinissaq, tassami pisoq kannguttaatsuliorfigineqartumit 

allatut paasineqartoq kannguttaatsuliortumiillu isumaqarfigineqarsinnaalluni pissusilersuut 

akuerineqartoq. 

Ilinnut kannguttaatsuliortoq killilissallugu toqqissisimanngikkuit, aqutsisunnut imaluunniit Suli-

soqarnermut immikkoortortaqarfimmut ikiortissarsiorsinnaavutit. Aqutsisorisat kannguttaat-

suliortutut pissusilersuummut ilaasimappat, qaffasinnerusumik aqutsisut attavigissavat (as-

sersuutigalugu aqutsisuit aqutsisua) imaluunniit sulisoqarnermut immikkoortortaqarfik. Su-

liaq aamma Qeqqata Kommuniata whistleblowerianut nalunaarutigisinnaavat. 

Suliaq pillugu aqutsisunik imaluunniit sulisoqarnermut immikkoortortaqarfimmik oqaloqati-

giinnermi najorteqarsinnaatitaavutit. 

- Suleqatitut kannguttaatsuliortumik pissusilersortuuguit, suleqativit iliuutsitit killilerpagit 

ataqqissavat. Tassunga atatillugu pissusilersuutitit akuerineqanngitsut unitsissavatit, naak 

nammineq pissusilersuutitit quiagigaluarlugit ajortumillu isumaqarnartinngikkaluarlugit. 

- Suleqatitut kannguttaatsuliornermik pissusilersortoqarneranik ilisimannittuuguit pisup so-

qutiginngitsuusaannginnissaa pingaaruteqarpoq. Pissusilersuut killilissavat suleqatillu kan-

nguttaatsuliorfigineqartoq tapersersorlugu. Suleqatit tapersersuinerat suliap ingerlanneqar-

nissaanut eqqugaasumullu pingaaruteqarluinnarpoq.  

Kannguttaatsuliornermut pissusilersuutit nalunaarutigissallugit pisinnaatitaaffeqarputit, ilin-

nulluunniit kannguttaatsuliortoqanngikkaluarpat. Pissutsinik taamaattunik nalunaaruteqar-

ninni Qeqqata Kommuniata suliffitsialaanissaanut qulakkeerinneqataassaatit. 

-   Suliffimmi avatangiiserissaarnissamik qulakkeerinnissallutit aqutsisutut akisussaaffeqarputit. 

Innimiilliornermut aammalu kannguttaatsuliornermut pissusilersuutinut tunngatillugu saaffi-

ginnissutit tamaasa Qeqqata Kommuniani ilungersunartutut tiguneqartarput. Aqutsisoq 

kannguttaatsuliornermut pissusilersuummut tunngatillugu nalunaarummik tigusaqarsima-

guni erngerluni sulisoqarnermut immikkoortortaqarfik ilisimatissavaa, taakkua suliap pitsaa-

sumik suliarineqarnissaanut akisussaasuummata. Kannguttaatsuliorneq annikissimappat, a-

torfinitsitsinermilu kinguneqartinneqarsinnaanngippat, taamaallaallu uparuarneqarnermik 

kinguneqarsinnaappat, pineqartut sulisoqarnermut immikkortortaqarfimmit oqaloqatigine-

qarnerisigut pineqartut akornanni aaqqiivigineqaannarsinnaavoq. 

Kannguttaatsuliortup inuttut namminermut tunngatillugu paasissutissaanut ilanngunneqar-

tussamik, Sulisoqarnermut immikkoortortaqarfik suliamut tunngatillugu oqaaseqaasiussap-

put. 

Suliaq ima sakkortutigippat, sulisoqarnermik immikkoortortaqarfiup sulisunut inatsisitigut suli-

amut tunngatillugu atorfinitsinneqarnermi kinguneqartitsisinnaavoq, tassa mianersoqqusi-

nikkut, soraarsitsinikkut imaluunnit peersitsinikkut. 

Inuit naammagittaalliornikut imaluunniit tatiginassuseqarlutik misissuinernut ilaasut – kan-

nguttaatsuliortumik pissusilersortutut isigineqartoq ilanngullugu - arlaatigulluunniit suleqati-

nit imaluunniit aqutsisunit pillaatitut akiniaqqusaanngillat. 

Kannguttaatsuliorfigineqartup pisoq politiinut nalunaarutigissallugu nammineq akisussaaf-

figaa, sulisoq sinnerlugu politiinut nalunaarutiginninnissamut Qeqqata Kommunianit pisus-

saaffigineqanngimmat. 

Arlaannaatigut innimiilliornermik kannguttaatsuliornermillu pissusilersornerit Qeqqata Kom-

munianit akuersaarneqannginnissaa Qeqqata Kommuniani pisortaaneqarfiup/aqutsisut pi-

ngaarnertut akisussaaffigaa. 

Attaveqarfissaq 

Arlaatigut nikanarsaasumik iliuuseqqarfigineqarsimaguit imaluunniit kinguaassiutinut tun-

ngatillugu kannguttaatsuliortumik pissusilersorfigineqaruit, qaqugukkulluunniit Sulisoqarner-

mut immikkoortortaqarfik attavigisinnaavat mail-ikkut hr@qeqqata.gl imaluunniit 70 21 00-

mut sianerlutit, imaluunniit pisoq Whistleblowerikkut aaqqissuussamut maana isernikkut 

nalunaarutigalugu: http://nuna-law.gl/qeqqata. 

Suna/kina pillugu/-mut nalunaaruteqarsinnaanermut tunngasut pillugit uani atuarneqar-

sinnaapput: Qeqqata Kommunia Intranet > Direktionen > Stabsfunktion > 

Whistleblowerportal Qeqqata Kommunia. 

mailto:hr@qeqqata.gl
http://nuna-law.gl/qeqqata
http://intranet/Direktionen/Stabsfunktion/WhistleblowerportalQeqqataKommunia.aspx
http://intranet/Direktionen/Stabsfunktion/WhistleblowerportalQeqqataKommunia.aspx



